
पर्यावरण संबंधी मुद्दों के बारे में लोगों को शिक्षित तथा प्रोत्साहित किया जाना
51.
श्री हरिवंश : 
क्या पर्यावरण, वन और जलवायु परिवर्तन मंत्री यह बताने की कृपा करेंगे कि : 
(क)
क्या सरकार का पर्यावरण संबंधी मुद्दों के संबंध में परिणामात्मक तथा गुणात्मक बदलाव लाने के लिए लोगों को शिक्षित तथा प्रोत्साहित करने की कोई योजना है; 

(ख)
यदि हां, तो तत्संबंधी ब्यौरा क्या है; और 
(ग)
यदि नहीं, तो सरकार की इस संबंध में क्या राय है?
उत्तर
पर्यावरण, वन और जलवायु परिवर्तन मंत्री 

(डॉ. हर्ष वर्धन)

(क) और (ख)
मंत्रालय ने पर्यावरण के क्षेत्र में लोगों को शिक्षित तथा प्रोत्‍साहित करने के लिए विभिन्‍न कदम उठाए हैं। इन कदमों में निम्‍नलिखित शामिल हैं : 
· ''राष्‍ट्रीय हरित कोर'' कार्यक्रम : इस कार्यक्रम के अंतर्गत, देशभर के स्‍कूलों में पारि-क्‍लबों के तंत्र की स्‍थापना की गई है जिसमें स्‍कूल के बच्‍चों में विभिन्‍न पर्यावरणीय मुद्दों, जैसे कि स्‍वच्‍छता अभियान, रैलियां, पर्यावरण दिवसों का उत्‍सव, पौधरोपण आदि के संबंध में जागरूकता बढ़ाने के लिए विभिन्‍न कार्यकलाप कराए जाते हैं। गत तीन वर्षों के दौरान, लगभग 2 लाख पारि-क्‍लबों को विभिन्‍न कार्यकलापों में शामिल किया गया था।
· राष्‍ट्रीय प्रकृति शिविर कार्यक्रम : विद्यार्थियों को शामिल करके गत तीन वर्षों के दौरान 125 प्रकृति शिविर कार्यक्रम आयोजित किए गए थे। इन विद्यार्थियों को प्रकृति, जैव-विविधता एवं प्राकृतिक संसाधनों के संरक्षण के बारे में तथा प्रकृति का अनुभव करने के लिए संवेदनशील बनाया जाता है।
· पर्यावरण संबंधी मुद्दों के क्षेत्र में संगोष्‍ठी/गोष्‍ठी/सम्‍मेलन/कार्यशालाएं आदि आयोजित करने के लिए विभिन्‍न राष्‍ट्रीय/राज्‍य अनुसंधान संस्‍थानों, विश्वविद्यालयों, कॉलेजों आदि को प्रायोजित किया गया था।
· देश भर में बड़ी-संख्‍या में एनजीओ, स्‍कूलों, कॉलेजों, विश्‍वविद्यालयों, व्‍यावसायिक संघों और समुदायों की भागीदारी कराकर राष्‍ट्रीय पर्यावरण जागरूकता अभियान के अंतर्गत, मूलभूत स्‍तर पर पर्यावरणीय जागरूकता सृजित की जाती है।
· देश भर में मंत्रालय के विभिन्‍न लक्ष्‍यपरक विषयों पर सात उत्‍कृष्‍टता केन्‍द्र स्‍थापित किए गए हैं। ये केन्‍द्र सूचना उपलब्‍ध कराते हैं और पर्यावरण संबंधी विकास के क्षेत्र में अनुसंधान भी करते हैं। 
(ग)
प्रश्‍न नहीं उठता।
*****
